
ᑕᕆᐅᕐᔪᐊᑉ ᐊᑭᐊᓂ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑦ ᕿᓯᕋᔭᓐᓂᒃ ᑎᑭᑎᑦᓯᑦᑕᐃᓕᒍᒪᓂᖓ ᓱᓕᙱᑦᑐᓂᒃ 
ᓯᕗᓪᓕᐅᑎᑦᓯᔪᖅ ᓂᕐᔪᑏᑦ ᖃᓄᐃᓪᓚᕆᓐᓂᖏᓐᓂᒃ  

 
ᐃᖃᓗᐃᑦ, ᓄᓇᕗᑦ (ᔪᓚᐃ 23, 2008) – ᓄᓇᕗᑦ ᒐᕙᒪᒃᑯᖏᑦ ᖁᓅᒻᒥᖅᓯᒪᔪᑦ ᑕᕆᐅᕐᔪᐊᑉ ᐊᑭᐊᓂ ᓄᓇᓕᕐᔪᐊᑦ 
ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᑭᐅᔾᔪᑎᖃᖔᕐᖓᑕ ᓱᓕᙱᑦᑐᓂᒃ ᐅᒪᔪᕐᓂᒃ ᓯᕐᓈᖅᑎᓄᑦ ᑮᓇᐅᔭᓕᐅᕋᓱᐊᖅᑎᓄᑦ 
ᒪᓕᙱᖔᖅᑐᑎᒃ ᖃᐅᔨᓴᕈᑎᒥᓂᕐᓂ ᓂᕐᔪᑎᓂᒃ ᐱᕈᖅᓴᐃᔨᓂᒃ ᓄᖅᑲᖅᑎᑦᓯᒍᒪᓂᖏᑦ ᑎᑭᑎᑦᓯᒍᓐᓇᐃᓪᓕᓂᕐᒥᒃ 
ᓂᐅᕐᕈᑕᐅᖃᑦᑕᖅᑐᓂᒃ ᓇᑦᓯᕐᓃᖔᖅᓯᒪᔪᓂᒃ ᕿᓯᕈᔪᓐᓂᒃ. 
 
“ᐊᕐᕌᒍᕋᓵᓗᓐᓂᒃ ᑐᑭᓯᓂᕐᓗᑦᓯᒪᓪᓗᑎᒃ ᒥᓕᐊᕋᓴᕐᓂᓪᓗ ᑮᓇᐅᔭᓕᐅᕈᑎᖃᖅᓯᒪᔪᓄᑦ ᐊᖑᓇᓱᑦᑎᓂᒃ ᐱᔾᔪᑎᖃᖅᑐᑎᒃ 
ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕋᓱᐊᖅᑐᑦ ᓱᓕᙱᑦᑐᓂᒃ ᐱᕙᓪᓕᐊᔪᑎᒍᑦ 
ᑕᑯᑦᓴᐅᑎᑕᐅᕙᑦᑐᓂᒃ ᒪᓕᙱᖔᖅᑐᑎᒃ ᓱᓕᔪᓂᒃ ᒪᓕᒐᖅᑎᒍᑦ ᒪᓕᑦᑐᑎᒃ ᓄᖑᓗᐊᑦᑕᐃᓕᑎᑦᓯᓪᓗᑎᓪᓗ 
ᐊᖑᓇᓱᒍᓯᐅᕙᑦᑐᓂᒃ,” ᐅᖃᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᑕ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ. 
 
ᑐᑭᓯᐅᒪᙱᓗᐊᕐᓂᖏᑦ ᐃᓕᖅᑯᓯᑐᖃᖅᑎᒍᑦ ᑮᓇᐅᔭᓕᐅᕈᑕᐅᖃᑦᑕᕐᓂᖏᓐᓄᓪᓗ ᐃᓅᔾᔪᑎᐅᓂᖏᓐᓂᒃ ᐊᖑᓇᓱᖃᑦᑕᓂᒃᑯᑦ 
ᓇᑦᓯᕐᓂᒃ ᖃᐅᔨᓇᖅᑐᑦ ᑕᕆᐅᕐᔪᐊᑉ ᐊᑭᐊᓂ ᑲᑐᔾᔨᖃᑎᒌᑕ ᑎᑭᑎᑦᓯᒋᐊᖃᕈᓐᓃᓂᕐᒧᑦ ᐋᖅᑭᑦᓯᒐᓱᐊᖅᑐᑎᒃ 
ᖁᔭᓈᖅᓯᓯᒪᒐᓱᐊᕐᓂᖏᑦ ᑐᑭᓕᐅᖅᑕᐅᓯᒪᙱᑦᑐᒥᒃ ᐃᓕᖅᑯᓯᑐᖃᖅᑎᒍᑦ ᐃᓄᐃᑦ ᐊᖑᓇᓱᒍᓯᖏᓐᓂᒃ. 
ᐊᑑᑎᖃᔾᔮᖏᑦᓯᐊᖅᑐᖅ ᐊᑦᑐᖅᑕᐅᔾᔮᖏᓐᓂᕋᖅᑕᐅᓂᖓ ᓂᐅᕐᕈᑎᖃᕐᕕᒋᕙᑦᑕᕗᑦ ᑲᑕᑦᑎᑕᐅᓂᐊᖅᑎᓪᓗᒍ. 
 

“ᐃᓘᓐᓇᑎᑲᓴᒃ ᓇᑦᓯᖅᑕᐅᕙᑦᑐᑦ ᓄᓇᕗᒻᒥ ᖃᓪᓗᓈᓂᓗ ᖁᑭᖅᑕᐅᕙᑦᑐᑦ ᖁᑭᐅᑎᓄᑦ. ᑕᕆᐅᕐᔪᐊᑉ ᐊᑭᐊᓂᒥᐅᑦ 
ᐅᕙᑦᑎᓐᓄᑦ ᐅᖃᕋᓱᐊᓕᖅᑲᑦ ᑕᐃᒪᐃᑦᑐᓴᐃᓐᓇᕐᓂᒃ ᓱᓇᒃᑯᑎᓂᒃ ᐊᑐᕈᓐᓇᙱᓐᓂᑎᓐᓂᒃ ᓇᒻᒥᓂᖅ ᑕᐃᒪᐃᑦᑐᓴᐃᓐᓇᕐᓂᒃ 
ᐊᑐᖃᑦᑕᖅᓱᑎᒃ?” ᐊᐱᕆᓯᒪᔪᖅ ᐊᑭᓱᒃ. “ᐅᖃᐅᑎᒐᓱᐊᖏᓐᓇᖅᓯᒪᔭᕗᑦ ᑕᕆᐅᕐᔪᐊᑉ ᐊᑭᐊᓂ ᒪᓕᒐᓕᐅᖅᑏᑦ ᑭᖑᓂᑦᑎᓐᓂ 
ᐃᓄᓐᓂᒃ ᐊᑦᑐᖅᑕᐅᑦᑕᐃᓕᒪᑎᑦᓯᓂᖏᑦ ᐊᑑᑎᖃᖃᑦᑕᖅᓯᒪᙱᒻᒪᑕ. ᖁᔭᓈᖅᓯᓯᒪᓂᖏᑦ ᐱᔾᔪᑎᙳᐊᑐᐃᓐᓇᖅ ᑕᕆᐅᕐᔪᐊᑉ 
ᐊᑭᐊᓂᒥᐅᑦ ᐊᖏᔪᖅᑲᐅᓵᕐᓂᕐᒧᑦ ᐱᙱᖑᐊᕐᓂᖏᓐᓂᒃ.” 
 

ᐱᓕᕆᖃᑎᖃᖅᑐᑎᒃ ᓂᐅᕗᓐᓛᓐ ᓚᐸᑐᐊᓗ ᒐᕙᒪᒃᑯᖏᓐᓂᒃ, ᓄᓇᕗᑦ ᒐᕙᒪᒃᑯᖏᑦ ᐊᑐᖅᑕᐅᖃᑦᑕᕈᓐᓃᖁᔨᓯᒪᔪᑦ 
ᑕᕆᐅᕐᔪᐊᑉ ᐊᑭᐊᓂ ᓴᓇᔭᐅᒋᐊᖓᖅᑐᒥᓂᕐᒥᒃ ᓂᑦᓯᓕᒻᒥᒃ ᐊᓇᐅᑕᕐᒥᒃ (ᕼᐊᑲᐱᒃ) ᐊᖑᓇᓱᒍᑕᐅᖃᑦᑕᕈᓐᓃᕐᓗᓂ ᓇᑦᓯᕐᓂᒃ. 
 

“ᑕᕆᐅᕐᔪᐊᑉ ᐊᑭᐊᓂ ᓄᓇᓕᕐᔪᐊᑦ ᑲᑐᔾᔨᖃᑎᒌᖏᑦ ᐃᓱᒫᓘᑎᖃᖅᑲᑕ ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᖁᑦᑎᓂᖅᐹᒃᑯᑦ 
ᓂᕐᔪᑎᓂᒃ ᑲᒪᑦᓯᐊᕆᐊᖃᕐᓂᕐᒥᒃ ᑭᐅᖃᑦᑕᖔᖏᓪᓗᑎᒃ ᓱᓕᙱᑦᑐᓂᒃ ᐊᔭᐅᖅᑐᐃᔪᓂᒃ ᖃᓄᑐᐃᓐᓇᖅ 
ᐅᖃᐅᓯᖃᖅᐸᓪᓕᐊᒐᔭᖅᑐᑦ ᐱᖁᑎᑖᕆᔭᐅᓯᒪᔪᓂᒃ ᓄᓇᑐᐃᓐᓇᒥᓗ ᓂᕐᔪᑎᓂᒃ ᐊᖑᓇᓱᒍᓯᐅᕙᑦᑐᓂᒃ,” ᐅᖃᖅᓯᒪᔪᖅ ᐊᑭᓱᒃ. 
 

ᓄᓇᕗᑦ ᒐᕙᒪᒃᑯᖏᑦ ᑎᓕᓯᔪᑦ ᒐᕙᒪᑐᖃᒃᑯᓐᓂᒃ ᑭᐅᔾᔪᑎᖃᖁᓗᒋᑦ ᓴᙱᔫᓗᑎᒃ ᓄᓇᕐᔪᐊᑉ ᓵᖓᓂ ᓴᐳᔾᔨᒐᓱᐊᕐᓗᑎᒃ 
ᐃᓕᖅᑯᓯᑐᖃᖅᑎᒍᑦ ᐃᓅᔾᔪᑎᖃᕋᓱᐊᖃᑦᑕᓂᑦᑎᓐᓂᒃ ᑎᒥᒧᑦ ᐱᐅᔪᓂᒃ ᓂᕿᓂᒃ ᐊᑑᑎᒋᔭᐅᓪᓚᕆᑦᑐᓂᓪᓗ 
ᓇᑦᓯᕐᓃᖔᖅᓯᒪᔪᓂᒃ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

